
Exc.m1 P. D. EDUARDI M. JOYCE
Episcopi Christopolitani (Christchurch)

Die 4 augusti 1959
Eminentissime Domine,

Gratias ago Eminentiae Tuae pro litteris 18 funii 1959.

Consilio virotum ecclesiasticorum peritorum et prudentium audito,
omni cum humilitate, quasdam sententias perago, circa argumenta quae
in futuro Concilio tractati poterunt:

1. Relate ad compositionem Collegii Cardinalium.

Ut numerus Eminentissimorum augeatur, et, in proximum, sit
centum. .

2. Relate ad res lfturgicas.

a) Ut, in administratione sacramentorum, omnia, verbis formae
exceptis, lingua vernacula permittantur.

b) Ut idem permittatur in ritu exsequiali.

¢) Ut in omnibus Missis in honorem Beatae Mariae Virginis,
privilegium extendatur per totum mundum utendi paramentis coloris
specialis. :

3. Relate ad doctrinam Sanctae Ecclesiae.

Ut dogma de Beata Maria Virgine, Omnium Gratiarum Mediatrice,
amplius studeatur, ad hanc doctrinam sollemniter definiendam.

Preces nostras coniungimus pro optimis fructibus eveniendis ¢ Con-
cilio Oecumenico, necnon pro labore Eminentiae Tuae atque coadiuto-
tum tuorum in Commissione Antepraeparatotia, et ex corde me profiteor

Eminentiae Tuae
Devotissimum in Christo

8 Epuarpus M. Jovce
.- Episcopus -Christopolitanus

EXC.MI P. D. IOANNIS P. KAVANAGH

Episcopi Dunedinensis (Dunedin)

. Die 21 aprilis 1960
Eminentissime ac Reverendissime Domine,

. Ut respondeam ad Vestrac Eminentiae litteras denuo datas die 21 mar-
tii 1960 (Prot. N. 1 C/59-465 bis) quibus rogabantur opiniones et con-
silia de rebus et argumentis quae in futuro Concilio Oecumenico oppot-
tune tractari possent, pergratum mihi est sententias una cum animad-
versiones de his rebus expetitas communicare, quae, habita praesertim
ratione boni animarum et utilitatis pastoralis, mihi videntur esse prae
ceteris graviores.

Dolet mihi hanc responsionem tamdiu delatam fuisse, et veniam
precor benignam. =~

Quo maximo est obsequio Eminentiam Vestram prosequor meque
profiteor

Eminentiae Vestrae add.mum

s ToanNEs P. KavaAnAcH
Episcopus Dunedinensis

A) DE SACRAMENTIS
1. De Baptismo.

Ut ritus pro sollemni collatione Baptismi ad formam simpliciorem
redigatur.

Animadversiones: Constat ex diuturna experientia caeremonias quae
praecedunt ipsum Baptismum, quales sunt exhalatio in faciem baptizan-
di, ministratio salis, reiterati exorcismi, aurium et narium cum sputo ma-
defactio, hodie parum vel nihil significare pro populo nostro etiam cum
bene explicantur, ita ut plutimum habeantur ab eis tamquam teliquiae
antiquitatis reverentiae utique dignae, seu tamquam anachronismi.

2. De Eucharistia.

a) Ut Sacramento.

Ut disciplina nunc vigente de ieiunio eucharistico immutetur er ita
Statuatur: Fideles ad S. Synaxim accedentes ieiuni sint et a cibo et a
potu ab una hora-gnte initium Missae.

Animadversiones: Difficultates adsunt pro fidelibus hac in regione
quac maxime obsunt frequentiori receptioni Sacramenti praesertim cum

agitur de Missis vespertinis. Imprimis, apud nos hora coenae seu refectio-
nis vespertinae communiter est hora quinta vel sexta postmeridiana, hora
illa nempe statim post opus diei completum. Deinde, ut possint assistere
fideles, Missae vespertinae vel functiones in quibus distribuitur Commu-
nio plerumque debent locum habere antequam tres horae statutae pro
ieiunio a cibo elapsae sint. Quapropter, si quis ex familia, v. g., velit ad
S. Synaxim accedere horis vespertinis vel intra vel extra Missam, aut
debet omnino omittere coenam aut aliquo modo fit causa deordinationis
vitae domesticae cum necesse sit horam coenae deferre.

Magis difficulter ergo Sacramentum suscipiunt quam illi qui alibi e. g.
in Europa, secundum morem, coenam nhon sumunt ante horam octavam,
nonam vel etiam decimam postmeridianam, quia ad Sanctam Communio-
nem tecipiendam maius exposcitur sacrificium et a parte sumentis et a
parte familiatum eius. Sane, mens S. Pontificis inducendo mitigatam di-
sciplinam de ieiunio eucharistico erat faciliorem reddere frequentem
susceptionem Sanctae Communionis: quod praesenti disciplina et hisce
in adiunctis non plene actuatur, sed potius impeditur.

Denique, cum non omnes sacerdotes sacrum litando eumdem tempus
requitant, nec omnes Missae tempore aequales sint, deficiente tempore
praeciso Communionis populi post Missam inceptam, fideles non possunt
cum certitudine computare tres horas ieiunii; et non raro aut sctupulis
anxiantur, aut ob errorem in rei computatione non possunt intra Missam
sacramentum suscipere. -

b) De Eucharistia ut Sacrificium.

Ut in S. Missa omittantur Psalmus « Iudica me », et ultimum evan-
gelium S. loannis, ita ut incipiatur a confessione et terminetur benedic-
tione. Praeterea, ut post postcommumnionem, verso sacerdote ad popu-
lum, statim addantur duae vel tres orvationes pro gratiarum actione po-
puli, recitandae ab omnibus cum sacerdote lingua latina, vel etiam, si
visum fuerit, vulgari.

3, De Matrimonio.

Ut omnes et singuli quomodocumque valide baptizati universim ad
formam canonicam servandam teneantur.

Animadversiones: Hodierno tempore, cum quisque protestantium
suam sequitut viam, prudenter suspicari potest de validitate cuiusvis bap-
tismi a ministris e sectis protestantibus seu acatholicis collati aut ob de-
fectum formae aut ob defectum intentionis requisitae. Fere omni in casu,
adest dubium pruderis, quod tamen resolvere valde difficile est vel plerum-
que moraliter impossibile, cum quaerentem oporteat sempet inquirere de
praxi, intentione ‘et opinionibus subiectivis singulorum ministrorum.

Item, cum apud acatholicos in dies crebrescit doctrina et praxis sic
dicti divortii civilis, videtur nonnullos acatholicos matrimonium inter se
inire cum intentione contraria ad indissolubilitatem et cum consensu li-
mitato, adeo ut contractus matrimonialis revera irritus reddatur.

Haec autem valde obstant quin coniuges ad fidem conversi post di-
vortium ineant matrimonium validum et christianum cum catholico. Nam
ab una parte baptismum iam receperunt cuius validitas valde dubia est
et debet manere: quod reddit difficillimum applicationem Privilegii Fidei
vel Paulini; et ab altera parte matrimonium prius etiam dubium est
sed aegre invalidum probari potest. Quare, apud nos plurimi sunt pro-
cessus matrimoniales in privilegium fidei, qui propter difficultates per-
plexas diu protrahuntur: quod non vergit in bonum animarum.

Quaerelae acatholicorum non videntur propter hanc immutationem
nimis anticipandae. Principium fundamentale iam agnoscitur in can. 1099
C.IC.

B) De PrAECEPTIS ECCLESIAE

De Observantia Diei Dominicae.

Ut antiquus conceptus « operum servilium » de novo definiatur a
Patribus, ut facilius possit applicari ad vitam moresque bodiernos.

C) DE 1URIBUS ET OFFICIIS PERSONAE ET STATUS

1. Ut, considerata gravissima attentione gentium hisce temporibus
ad iura fundamentalia personae humanae, Patres Concilii reaffirment et
denuo annuncient doctrinam de dignitate personae humanae de eiusque
iuribus inalienatis proclamatam a Summis Pontificibus praesertim inde
ab initio buius saeculi.

2. Item, ut Patres clare definiant correlativa personae erga Societa-

tem et Statum civilem officia, et officia Status erga personam, dato quod

hodie multa proclamantur de iuribus, pauca vero de officiis sive personae

sive Status civilis. 3 JoaNNEs P. KAVANAGH

Episcopus Dunedinensis
3

Exc.m1 P. D. PETRI T. McKEEFRY
Archiepiscopi Vellingtonensis (Wellington)

1. Libri Breviarii, Ritualis, Missalis ac Pontificalis Romani, quam
primum fieri potetit, recognoscendi sunt,
2. Breviarii additamenta; quae fiunt post novas festorum sollemni-

tates Universali Ecclesiae indictas, minuantur oportet. Nova autem festa,
praesertim Sanctorum, Universali Ecclesiae ne indicantur, antequam
XXV annotum spatium sit elapsum ab iisdem festis institutis, vel ab ip-
sorum Sanctorum publica consecratione. Additamenta Breviarii, alicuius
nationis vel ecclesiasticae provinciae proprii, tunc tantum decernantur
cum eiusdem nationis vel provinciae Episcopi ea unanima consensione
poposcerint.

3. In recognoscendo Rituali, omnes sacrae caeremoniae (e, g. Bene-
dictiones, etc.), quae Religiosorum Ordinibus reservantur, eae tollantur
oportet. Quae norma etiam in Iesu Christi perdolentis stationibus con-
dendis observanda est: etenim si Sancta Ecclesia aliquod pietatis opus
Christi fidelium universitati proposuerit, eique rite expleto sacras indul-
gentias adiunxerit, haud sane decet idem religionis opus ab aliqua tantum
privata sodalitate vel coetu foveri ac promoveri.

4. Si in solos locorum Ordinarios commissi populi regendi onus
tevera recidit, tollantur vel minuantur oportet eae legum immunitates,
quibus aliqui Religiosorum Ordines utuntut.

5. Religiosorum Familiae, quae publicum templum iure habent,
plenam quoque sedulamque eorum curationem suscipere debent, qui
haec templa adeunt, si Ordinarius id iudicaverit ad maiorem populi uti-
litatem conducere.

6. Concilii patres se ab omni abstineant sententia, quae ad aliquod
novum dogma pertineat, praesertim de B. V. Maria gratiarum concilia-
trice. Cum enim ut certissimum veritatis caput pronuntiatum est Dei-
param Virginem caelo receptam esse, novatores christiani, qui a catho-
lica Ecclesia dissident, acerrime huic dogmati repugnarunt, ideoque as-
siduus labor, qui eo spectat ut iidem ad catholicam reducantur fidem,
magnopere praepeditus est.

7. Si Apostolica Sedes facultatem fecerit ut aliquae Ritualis partes e
Latino in communem convertantur sermonem, nationibus eiusdem lin-
guae concedatur oportet ut coniunctim de hac re deliberent, ne in huius-
modi conversionibus haud opportunae verborum dissimilitudines exsi-

stant.
¥2 PeTrRUs T. MCKEEFRY

Archiepiscopus Vellingtonensis




